
Mintaqada yetishtirib kelinadigan ko’plab qishloq xo'jalik maxsulotlari inson 

organizmi uchun shifobaxsh xususiyatlarga ega ekanligi bilan ahamiyatlidir [1; 2]. 

Masalan, yurtimiz poliz maydonlarida kuz faslida pishib-yetiladigan 

qovoqdoshlar oilasiga mansub, poliz ekinlaridan biri - oddiy qovoqdir [3; 4]. 

Qovoqning datlabki vatani Janubiy va Shimoliy Amerika hisoblanadi [5]. 

Jumladan, O’zbekistonda ham qadimdan yetishtirib kelinadi [6]. Qovoq – 

azaldan turli kasalliklar davosi sifatida, juda qadrlanib kelingan deyish mumkin 

[7; 8]. Qovoqning inson organizmiga ijobiy ta'siri juda ko'p. Uning urug'i esa 

qovoqdan ham foydaliroq deyish mumkin [9]. Mazkur ma’lumotlarga asoslangan 

holda, bugungi izlanishlarimizni aynan Qovoq mag’zining kimyoviy tarkibi va 

muhim xossalarini tajribalar asosida o’rganishga bag’ishladik. 

Qovoq mag’zi asosan ikki xil korinishda namoyon bo’ladi (xom va qovurulgan) 

[10; 12]. Xom holdagi qovoq mag’zi qovurilgan mag’zga nisbatan foydaliroq [13]. 

Sababi qovurulganda tarkibidagi ayrim elementlar o'zgaradi [14]. Bunda, 

vitaminlar sezilarli darajada kamayadi [15]. 

Xom holdagi qovoq mag’zini toza havo va tabiiy quyosh issiqligi bilan quritilishi, 

so'ng istemol qilinishi ta’kidlangan. Qovoq mag’zining yuza hajmi kichik bo'lsada, 

juda to'yimli va foydali ozuqa sanaladi. Qovoq urug’lari tarkibida karotenoidlar, 

fosfolipidlar, fosfotidlar va flavanoidlar mavjud. Bundan tashqari, inson 

organizmi uchun foydali moddalar va quyidagi asosiy vitaminlarni saqlaydi (1-

jadval). 

 

1-jadval. 

Qovoq mag’zi tarkibida mavjud ozuqa moddalari 

№ Vitamin turi Kimyoviy formulasi 

1.  Vitamin B1 C12H17CN4OS 

2.  Vitamin B2 C20H30O 

3.  Vitamin B6 C8H11NO3 

4.  Vitamin C C6H8O6 

5.  Vitamin E C29H50O2 

6.  Vitamin PP C6H5NO2 

Shuningdek, o’rganilayotgan qovoq mag’zi tarkibidagi barcha vitamin 

moddalarning ulushi, miqdoriy analizlar orqali tekshirildi. Olingan tajriba 

natijalari quyidagi diagrammada keltirilgan (2-rasm). 

 
 Yuqoridagi diagramma ma’lumotlari asosida shuni aytish mumkinki, o’rtacha 

100 gramm qovq mag’zi tarkibida oz miqdorda: 0,2 mg vitamin B1; 0,32 mg 

vitamin B2; 0,25 mg vitamin B6; 1,85 mg vitamin C kabilar mavjud. Bundan 

tashqari, qovoq mag’i ko’p miqdordagi: 10,9 mg vitamin E va 15,0 mg vitamin PP 

ham saqlaydi. 

Xulosa o’rnida shuni aytish mumkinki, kasallikni davolash hamda oldini olish 

uchun, organizmni turli vitaminlar bilan boyitish talab etiladi. Bunda, tabiiy 

mahsulotlardan qo‘llash esa ancha samara beradi. Jumladan, qovoq mag'zini 

iste’mol qilish, organizmning “vitamin PP” va “vitamin E”ga bo’lgan ehtiyojini 

qondirishga imkon beradi. 

Bu borada, qovoq mag'zining holati ham muhim ahamiyat kasb etishini ko’rish 

mumkin. Qovoq mag'zining qovurilishi, uning tarkibida oqsil, yog’ va uglevod 

miqdorining ortib ketishiga olib kelishi tajribada o’rganildi. organizmda yog’ 

(oqsil yoki uglevod) miqdorining ortib ketishi esa, moddalar almashinuvining 

buzilishiga sabab bo’ladi. Ushbu tadqiqotlar esa,  qovoq mag'zining organism 

uchun optimal holatini baxolashga ham imkon yaratishi bilan ahamiyatlidir. 

Qovoq mag’zi tarkibidagi vitaminlar miqdori.

